«Аналар аманаты» көрмесінің ашылуында

Қазақстан халқы Ассамблеясының Мәжілістегі депутаттық тобы Нұр-Сұлтан қаласының Достық үйінде өткен кәсіпкерлікті және көпбалалы аналарды қолдауға бағдарланған «Аналар аманаты» көрмесінің салтанатты ашылуына қатысты. 
Көрменің ашылуына Қазақстан халқы Ассамблеясының мүшелері, қоғам қайраткерлері, шығармашылық және ғылым зиялы қауым өкілдері, «Жаңғыру жолы» республикалық жастар қозғалысының белсенділері, астана  тұрғындары мен қонақтары қатысты. Жұртшылықты қала әкімі Б.Сұлтанов, белгілі ғалым, қоғам қайраткері М.Жолдасбеков, Парламент Мәжілісі Төрағасының орынбасары В.Божко, Қазақстан халқы Ассамблеясының Мәжілістегі депутаттық тобының жетекшісі С.Абдрахманов құттықтады.
Сөз сөйлеушілер еліміздегі осындай іс-шаралардың барлығы қоғамның рухани жаңғыруына бағытталған Ұлт көшбасшысы Н.Назарбаевтың идеяларын іске асыру, «Рухани жаңғыру» бағдарламасы мен «Ұлы даланың жеті қыры» мақаласы аясында өткізілетінін, ұрпақтан ұрпаққа келе жатқан мәдени және адамгершілік құндылықтарды арттыруға ықпалы зор екенін атап өтті.
Іс-шараның мақсаты Қазақстан халқының мәдениеті мен дәстүрінің құндылықтарын ілгерілету, жастарға патриоттық сезім ұялату және азаматтардың әлеуметтік жауапкершілігін нығайту болып табылады. Жұртшылық Достық үйінің көрмесі аймағында «Кілем – әлем жолы», «Қазақстан халқының ежелгі қолөнері», «Тұрғын үй жабдығы», «Этностардың ұлттық киімі», сондай-ақ қазақ халқы қолөнерінің басқа да құрылған тақырыптық көрмелер экспозицияларын тамашалады.
Жиынға қатысушылардың пікірінше, Қазақстан халқының мәдени дәстүрлері мен қолөнерін жаңғырту Қазақстан этностарының ежелгі, жойылып бара жатқан қолөнерінің – өндіріс аспаптары мен көркемөнер бұйымдарын сақтап қалу бойынша мұражай қорын құруға, оқыту шеберханалары негізінде әлеуметтік кәсіпкерлікті  қолдап, дамытуға, сондай-ақ жұмыссыз әрі көпбалалы әйелдерді қосымша жұмыс орындарымен қамтамасыз етуге мүмкіндік береді.
«Аналар аманаты» көрмесінің ашылуына орай  дәстүрлі қолөнер шығармашылығы бойынша тегін мастер-класстар жүргізілді. Алдағы уақытта Достық үйі аясында тігуге үйрететін  оқыту курстары тұрақты түрде жүргізілетін болады.



